
Trí uair an chloig 


Gach ceist le freagairt
Bíodh do chuid freagraí ar Roinn A agus ar Roinn B i bhfreagarleabhair ar leith.

ROINN A

1. Pléigh tábhacht na bpictiúr mar mhodh inste scéil sa litríocht do pháistí. Ba chóir tagairt a dhéanamh i do fhreagra do thrí leabhar a ndearna tú staidéar orthu ar an gcúrsa. 

NÓ 

 Déan cur síos ar éabhlóid na litríochta do pháistí in Éirinn ó thús an fichiú haois. Ní mór tagairtí a dhéanamh do thrí leabhar (ar a laghad) a léigh tú le linn an chúrsa. 

2. Déan comparáid ghrinn idir an stíl scríbhneoireachta a chleacht an bheirt deartháireacha, Séamus Ó Grianna agus Seosamh Mac Grianna. Léirigh do fhreagra le tagairtí cruinne do na saothair atá léite agat.

NÓ
Tabhair tuairisc ar na foinsí éagsúla atá ann don chuid sin de litríocht na Gaeilge  ar a dtugtar an Fhiannaíocht, agus pléigh an tábhacht a bhaineann leis an bhFiannaíocht mar chuid dár n-oidhreacht chultúrtha.  

NÓ

Pléigh ról agus carachtar aon bheirte as measc na bpearsana seo a leanas ón bhFiannaíocht: Fionn, Oisín, Gráinne, Diarmaid, Pádraig. 

ROINN B

3. Scríobh aiste ar shaol agus ar shaothar beirt de na filí ón 18ú haois is mó a chuaigh i bhfeidhm ort. 

4. ‘Is foinse shaibhir eolais ar scéal na himirce í an litríocht. Ní  hamháin go bhfuil mioneolas ar thimpeallacht an imirceora le fáil go minic inti, ach faightear léargas grinn inti freisin ar staid shóisialta agus ar staid shíceolaíoch an imirceora.’ Déan na téacsanna litríochta ar théama na himirce a léigh tú i mbliana a mheas i bhfianaise an ráitis sin. 

